
Divizyon Salè ak Lè (WHD: Wage and Hour Division) 

Depatman Travay Ameriken responsab pou jere epi fè 

aplike kèk nan lwa travay federal nasyon an ki pi konplè. 

Nan yon fason kolektif, lwa sa yo kouvri pi plis travay 

prive, travay leta ak travay gouvènman lokal atravè peyi 

Etazini ak tout tèritwa li yo. Lwa travay sa yo etann depi 

nan kèk nan premye lwa sou pwoteksyon Kongrè te pase 

rive nan kèk tou nouvo lwa. WHD gen plis pase 200 distri, 

sikisal ak biwo rejyonal atravè peyi a avèk pèsonèl fòme 

disponib pou ede travayè yo. WHD jere epi fè apliike 

lalwa, san konsiderasyon sou sitiyation nan imigrasyon. 

Anpil eta tout menm lwa pwteksyon travayKonpayi travay 

dwe konfòme ak toude lwa federal e lwa eta.



Lwa sou Nòm Travay Ekitab  
(FLSA: Fair Labor Standard Act)
FLSA tabli salè minimòm, peman pou lè siplemantè, 
dosye ak nòm sou travay timoun ki konsène pifò travayè 
plentan ak tanpasyèl nan sektè prive ak nan gouvènman 
federal, eta epi lokal.

 » Salè Minimòm: Jeneralman, konpayi travay dwe 
peye pifò anplwaye yo salè minimòm federal la pou 
tout lè yo travay. 

 » Lè Siplemantè: Lè siplemantè dwe peye nan yon to ki 
egal a yon fwa edmi to nòmal pèman anplwaye a pou 
tout lè anplwaye a travay ki depase 40 è nan yon semèn.

 » Lè Travay: Lè travay jeneralman se tout lè yon 
anplwaye fèt pou l nan pozisyon travay li, oswa nan 
lokal konpayi travay la, oswa nenpòt lòt kote travay 
la mande pou l prezan. 

 » Dosye: Konpayi travay la dwe kenbe dosye sou lè ak 
pewòl anplwaye yo. 

 » Afich: Konpayi travay la dwe toujou afiche yon 
afich ofisyèl ki souliyen egzijans FLSA yo.

Travay Timoun 

Lwa federal sou travay timoun te adopte pou asire ke jèn 
moun yo travay, ke travay la gen sekirite epi li pa mete 
sante, byennè ak opòtinite edikasyon jèn moun yo an 
danje. (Previzyon sa yo bay egzanpsyon ki limite tou.)

Angaje Timoun Minè nan Djòb ki pa Agrikòl
 » Timoun ki gen 18 an e pi gran ka fè nenpòt travay, 

ke li danjere ou pa danjere san limit sou kantite tan 
yo ka travay.

 » Timoun ki gen 16 ak 17 an ka fè nenpòt travay ki pa 
danjere san limit sou kantite tan yo ka travay.

 » Timoun ki gen 14 ak 15 an ka travay nan lè ki pa lè 
lekòl nan nenpòt travay ki pa danjere: 

 - Pa plis ke 3 è nan yon jounen lekòl, 18 è nan 
yon semèn lekòl.

 - 8 è nan yon jou ki pa jou lekòl, oswa 40 è nan 
yon semèn ki pa semèn lekòl.

 - Timoun pa ka kòmanse travay avan 7 è nan 
maten epi pa ka fini apre 7 è nan aswè, eksepte 
ant 1e jen a Fèt Travay, kote lè apremidi yo 
pwolonje pou 9 è di swa. 

FKatòz an, se laj minimòm pou pifò travay ki pa travay 
agrikòl. Men, kèlkeswa laj timoun minè yo, yo ka fè 
deliveri jounal; travay nan radyo, televizyon, sinema, oswa 
pwodiksyon teyat; travay pou paran ki se sèl pwopriyetè 
yon biznis ki pa yon biznis agrikòl (sof nan fabrik ak 
travay ki danjere); epi rasanble plant ki toujou vèt epi fè 
kouwòn branch plant ki toujou vèt.

Règleman ki gouvène travay timoun nan djòb agrikòl ki 
diferan sou kèk pwen de sa yo ki gen rapò ak djòp ki pa 
agrikòl.

Lwa sou Konje Familyal ak Medikal  
(FMLA: Family and Medical Leave Act) 

Met travay ki kouvri dwe bay anplwaye ki kalifye yo 
konje, san pèy avèk garanti y ap yon garanti anplway, pou 
jiska yon total 12 semèn pandan nenpòt peryòd 12 mwa 
pou youn oswa plis nan rezon sa yo:

 » pou nesans oswa pou pran swen pitit anplwaye a ki 
fèk fèt; 

 » mizanplas yon pitit gason oswa yon pitit fi pou 
adopsyon oswa fwaye dakèy avèk anplwaye a;

 » pou pran swen yon manm fanmi pwòch (mari/
madanm, pitit oubyen papa/manman) ki gen 
pwoblèm sante grav;

 » pou pran konje medikal lè anplwaye a pa ka travay 
akoz yon pwoblèm sante grav.

 » Anplis, anplwaye ki kalifye k ap travay pou konpayi 
travay ki kouvri gen dwa pran jiska 12 semèn konje 
avèk anplwa garanti nan peryòd 12 mwa a pou okipe 
sèten egzijans kalifikatif ki rive pa lefèt mari oswa 
madanm, pitit gason, pitit fi, papa oubyen manman 
anplwaye a, manm militè ki kouvri a, nan sèvis aktif, 
oubyen resevwa yon apèl oswa lòd iminan pou 
sèvis aktif, nan Gad oswa Rezèv Nasyonal, pou yon 
operasyon enprevi. Amandman yo pèmèt tou pou 
anplwaye ki elijib yo pran jiska 26 semèn konje avèk 
anplwa garanti pandan yon sèl peryòd 12 mwa pou 
yon manm sèvis ki kouvri e ki gen yon blesi oswa 
yon maladi grav pandan l t ap egzèse fonksyon li.

Lwa Davis-Bacon ak Lwa Konsène yo  
(DBRA: Davis-Bacon and Related Acts)  
aplike pou anplwaye sou kontra ak anplwaye endepandan 
k ap travay sou kontra ki finanse e ki gen sipò federal pou 
plis pase $2.000,00 pou konstriksyon, modifikasyon, oswa 
reparasyon (ki enkli penti ak dekorasyon) bildin piblik 
oswa travay piblik. Anplwaye sou kontra ak anplwaye 
endepandan dwe peye mendèv ak anplwaye mekanik yo 
selon kontra a pa mwens pase salè ki anvigè nan rejyon 
an ak avantaj sosyal pou travay ki koresponn ak pwojè ki 
menm jan nan zòn lan.

Lwa Kontra Sèvis McNamara-O-Hara (SCA) 
egzije anplwaye sou kontra ak anplwaye endepandan 
k ap ofri sèvis nan kontra ki plis pase $2.500,00 pou peye 
anplwaye yo nan diferan klas men pa mwens pase to salè 
ak avantaj sosyal ki anvigè nan lokalite a, oswa to (enkli 
ogmantasyon pwobab yo) ki nan akò pou negosyasyon 
kolektif anplwaye sou kontra avan an. Lwa sa a aplike 
sèlman nan kontra pou sèvis gouvènman federal la oswa 
gouvènman District of Columbia akòde.

Lwa sou Pwoteksyon Poligraf yon Anplwaye 
(EPPA: Employee Polygraph Protection Act) 

Entèdi pifò met travay prive itilize tès detektè manti 
ni pou entèvyou avan anbochaj ni pandan anbochaj la. 
Jeneralman, met travay pa pa egzije oswa mande yon 
anplwaye oubyen yon aplikan pou djòb fè tès detektè 
manti, oswa revoke, disipline oswa fè diskriminasyon kont 
yon anplwaye oswa yon aplikan paske l refize fè yon tès 
oswa paske l ap swiv lòt dwa ki selon lwa a. Ak restriksyon, 
lwa a pèmèt yo fè poligraf (yon kalite tès detektè manti) 
pou kèk aplikan pou djòb nan konpayi sèvis gad ak fabrik, 
distribitè ak dispansatè pwodwi famasetik. Ak restriksyon, 
lwa a pèmèt tou tès poligraf pou teste kèk anplwaye 
konpayi prive yo sispèk ki enplike nan aksidan nan travay 
la (vòl, detounman fon, elatriye) ki lakoz pèt ekonomik 
oswa donmaj met travay la.

Lwa sou Pwoteksyon Kredi Konsomatè  
(CCPA: Consumer Credit Protection Act) 

Pwovizyon legal pou retni sou salè CCPA a pwoteje 
anplwaye yo kont revokasyon nan met travay la poutèt 
salè yo te sezi pou yon dèt epi li limite montan salè yon 
anplwaye yo ka sezi nan yon semèn. CCPA aplike tou nan 
tout konpayi travay ak moun ki resevwa reminerasyon 
pou sèvis pèsonèl (ki genyen ladan l pèman, salè, 
komisyon, bonis ak revni nan yon program pansyon oswa 
retrèt, men li pa enkli poubwa òdinèman). 

Travay Agrikòl 

Gen anpli lwa ke Divizyon Salè ak Lè a jere epi mete an 
aplikasyon pou ede pwoteje diferan kalite travayè agrikòl.

Lwa sou Pwoteksyon Migran ak Sezonye Agrikòl 
(MSPA: Migrant and Seasonal Agricultural Protection 
Act) – pwoteje travayè migran ak sezonye agrikòl lè li 
tabli nòm ki konsène salè, lojman, transpò, divilgasyon 
ak dosye. MSPA egzije tou pou konpayi agrikòl ki angaje 
sou kontra enskri nan Depatman Travay Ameriken an 
(DOL: Department of Labor) epi jwenn yon sètifika 
enskripsyon. Yon konpayi agrikòl kiangaje sou kontra dwe 
gen otorizasyon presi pou l bay travayè migran ak travayè 
tanporè lojman oswa transpò avan pou yo bay lojman 
ak transpò. Moun ki anplwaye pa konpayi agrikòl pou fè 
travay agrikòl sou kontra dwe enskri nan DOL.

...aswiv sou lòt paj la

Lwa sou Dispozisyon Sanitasyon sou Teren, Sekirite ak 
Sante Pwofesyonèl (OSHAct: Occupational Safety and 
Health Act) – te adopte pou asire sekirite ak kondisyon 
travay sen pou gason ak fi k ap travay. Administrasyon 
Sekirite ak Sante Pwofesyonèl fè soti règleman ki tabli 
nòm minimòm pou sanitasyon sou teren nan zòn agrikòl 
ki kouvri. Nòm sa yo egzije konpayi travay ki kouvri 
founi watè, dlo potab, kote pou lave men ak enfòmasyon 
konsènan bon pratik ijyèn.

Pwogram Viza H-2A – tabli nòm ki konsène anbochaj 
anplwaye, salè, lojman, transpò ak dosye pou konpayi 
ki angaje travayè tanporè, non imigran agrikòl. Met 
travay la dwe bay Administrasyon Travay ak Fòmasyon, 
Depatman Travay Ameriken yon aplikasyon ki deklare, 
pami lòt bagay, ke pa gen travayè sifizan ki kapab, vle, 
kalifye epi disponib, e ke anbochaj etranje p ap gen move 
konsekans sou salè ak kondisyon travay travayè Ameriken 
k ap fè menm travay. Nenpòt met travay k ap itilize 
travayè H-2A dwe te eseye jwenn travayè Ameriken avan 
pou konble pòs sa yo. Travayè H-2A ak travayè Ameriken 
ki nan travay korespondan, dwe resevwa yon salè espesyal 
ki varye pa lokalite, resevwa lojman ak transpò depi nan 
lojman juskan rive travay la si travay yo a egzije yo pou 
yo travay lwen kay yo lannwit, epi garanti anplwa pou 
omwen 3/4 peryòd travay ki endike nan kontra a. 

...swit

Imigrasyon
WHD responsab pou jere epi mete an aplikasyon divès 
pwovizyon nan Lwa Imigrasyon ak Nasyonalite ki pwolonje 
pwoteksyon nan diferan kalite travayè ki pa imigran. Sa 
enkli pwogram H-1B, ki pèmèt yon met tavay anboche 
tanporèman yon travayè etranje Ozetazini sou yon baz 
non imigran nan yon pwofesyon espesyalize oubyen kòm 
mannken ki gen merit ak kapasite distenge. Yon pwofesyon 
espesyalize mande aplikasyon teyorik ak pratik yon 
ansanm konesans espesyalize ak yon lisans oswa ekivalan 
nan espesyalite presi (tankou syans, medsin ak swenyaj, 
edikasyon ak espesyalite biznis, elatriye). Konpayi travay 
yo dwe depoze yon Aplikasyon Kondisyon Travay (LCA: 
Labor Condition Application) nan Administrasyon Anplwa 
ak Fòmasyon Depatman Travay Ameriken epi ateste ke 

y ap peye moun ki pa imigran an pi gwo montan nan salè 
aktyèl ki peye bay anplwaye ki nan menm travay sa a oswa 
salè anvigè a pou pwofesyon sa a; ke y ap founi kondisyon 
travay ki p ap gen move konsekans sou anplwaye ki nan 
menm travay sa a; e ke pa gen grèv oswa blokaj nan 
okipasyon djòb la. Met travay la dwe bay reprezantan inite 
negosyasyon an yon kopi LCA a tou oubyen si pa genyen 
inite negosyasyon, se pou l afiche LCA a nan yon kote ki 
vizib sou sit travay la. 

…swit



Misyon 

“Pou ankouraje epi asire respè nòm travay yo, pou 

pwoteje epi amelyore byennèt Mendèv Popilasyon an.”



Pou asistans, rele nou nan  
1-866-4-USWAGE  
(1-866-487-9243)

TTY: 1-877-889-5627     
www.wagehour.dol.gov

WH-1489


